ՏԵՂԵԿԱՆՔ - ՀԻՄՆԱՎՈՐՈՒՄ
«ՆՈՐԱԳԱՎԻԹ ԹԱՂԱՄԱՍԻՆ ՀԱՐՈՂ ՏԱՐԱԾՔՈՒՄ ՋԵՐՄԱՏՆԵՐԻ ԿԱՌՈՒՑՄԱՆ ԵՎ ԶԱՐԳԱՑՄԱՆ ՆԵՐԴՐՈՒՄԱՅԻՆ ԾՐԱԳՐԻ ՄԱՍԻՆ» ԵՎ «ՆՈՐԱԳԱՎԻԹ ԹԱՂԱՄԱՍԻՆ ՀԱՐՈՂ ՏԱՐԱԾՔՈՒՄ ՋԵՐՄԱՏՆԵՐԻ ԿԱՌՈՒՑՄԱՆ ԵՎ ԶԱՐԳԱՑՄԱՆ ՆԵՐԴՐՈՒՄԱՅԻՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ  ՄԱՍԻՆ» ՀՀ ԿԱՌԱՎԱՐՈՒԹՅԱՆ  ՈՐՈՇՈՒՄՆԵՐԻ  ՆԱԽԱԳԾԵՐԻ  ԸՆԴՈՒՆՄԱՆ
          1.
Անհրաժեշտությունը


       Որոշումների նախագծերի ընդունումը պայմանավորված է Նորագավիթ թաղամասին հարող տարածքում  ջերմատների կառուցման և զարգացման  ներդրումային ծրագրի իրականացման անհրաժեշտությամբ։ 

         2.Ընթացիկ իրավիճակը և խնդիրներ

    Հայաստանում, այդ թվում Երևանում առկա ջերմատները  կառուցվել են տասնամյակներ առաջ և իրենց տեխնոլոգիայով և արդյունավետությամբ էապես զիջում են  ժամանակակից ջերմատներին։ 

  Նորագավիթ թաղամասին հարող տարածքում  առկա է շուրջ 160,0հա հողամասեր, որոնք օգտագործվում և մշակվում են  են ոչ բավարար չափով։

  Երևան քաղաքի ավագանու 2012թվականի ապրիլի 11-ի N424-Ն որոշմամբ փոփոխություններ և լրացումներ են կատարվել Երևան քաղաքի ավագանու 2011թվականի դեկտեմբերի 9-ի «Երևան քաղաքի սեփականություն համարվող գույքն օգտագործման տրամադրելու և օտարման 2012 թվականի ծրագրի վերաբերյալ» N345-Ն որոշման մեջ, որով 2012թվականին օտարման առաջարկվող հողամասերի ցանկում  ընդգրկվել է  Նորագավիթին հարող տարածքը։ 

   «Հայկական բերքի առաջմղման կենտրոն» ՓԲԸ-ի կողմից ժամանակակից տեխնոլոգիաներով ջերմատների զարգացման և ընդլայնման նպատակով մշակվել է Նորագավիթ թաղամասին հարող տարածքում  ջերմատների կառուցման և զարգացման ծրագիր, որի 1-ին փուլով նախատեսվում է 69,83 հողամասի վրա կառուցել ժամանակակից տեխնոլոգիաներով մոտ 50հա ջերմատներ։

     «Հայկական բերքի առաջմղման կենտրոն» փակ բաժնետիրական ընկերությունը պետական-մասնավոր համագործակցությամբ կազմակերպություն է, որի 49 տոկոս բաժնետոմսերի սեփականատերն է Հայաստանի Հանրապետության կողմից հիմնադրված «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամը: 

          3.
Կարգավորման նպատակը և բնույթը


        Կարճ ժամանակահատվածում ծրագիրը նախատեսում է նորագույն տեխնոլոգիաների կիրառմամբ մոտ 70 հա ջերմատների գոտու կառուցում Նորագավիթ թաղամասին հարող տարածքում։ Երեք տարիների ընթացքում կկառուցվեն մոտ 50հա ջերմատներ, ինժեներական և լոգիստիկ հանգույցներ։ Նշված գոտու ընտրությունը պայմանավորված է հողատարածքների առկայությամբ և Երևանի ՋԷԿ-ի ռեսուրսների օգտագործմամբ կենտրոնացված համակարգով ջեռուցման ապահովման հնարավորություններով։ 

 Ծրագրի իրականացումը հնարավորություն կտա Հայաստանի Հանրապետությունում խոշոր և մանր արտադրությունների զուգորդմամբ ապահովել բուսաբուծական արտադրանքի շուրջտարյա արտադրություն և արտահանման բավարար քանակությունների ստեղծում՝ ներդնելով ջերմատների կառուցման վերջին տեխնոլոգիաները։

         4. Նախագծի մշակման գործընթացում ներգրավված կազմակերպությունները և անձինք
     Նախագծի մշակման գործում այլ կազմակերպություններ  կամ անձինք չեն ներգրավվել։
         5.Ակնկալվող արդյունքը


   Ակնկալվում է Նորագավիթ թաղամասին հարող տարածքում երեք տարիների ընթացքում կառուցել  մոտ 50հա ջերմատներ, որը հնարավորություն կտա նաև բարձրացնել բուսաբուծության արտադրողականությունը, ապահովել տեղական շուկայում այդ մթերքների առկայությունը ու գների համեմատական կայունությունը։

        7.
Այլ տեղեկություններ (եթե այդպիսիք առկա են)
 

             Չկան։

Երևանի քաղաքապետ Տարոն Մարգարյան
